
Мектепке дейінгі тәрбие – барлық тәрбиенің бастауы. Адамгершілік тұрғыдағы құнды қасиеттерге ие болу, рухани бай тұлғаны қалыптастыру, патриоттық сезімге тәрбиелеу балабақшалардан бастау алатыны сөзсіз. 
Патриоттық сананы қалыптастыруға бағытталған «Рухани жаңғыру» бағдарламасын іске асыру мақсатында ата-бабаларымыздан жалғасып келе жатырған байлығымыз, асыл қазынамыз - ұлттық ойынымыз асықты пайдалана отырып, жаңа заман талабына сай модернизациялау, жаңғырту, жаңарту мақсатында «Алтын сақа» авторлық жобасының жұмысын ұсынамыз. 
БҚО,Тасқала ауданы, «Бөбек» бөбекжайының  ұжымы, мектепке дейінгі ұйымдарда «Мәңгілік ел» жалпыұлттық идеясын жүзеге асырудың негізгі алғышарты – ұлтжандылықты дамыту деп болжап, оны балабақша кеңістігіне бейімдеуді қолға алды. Мектепке дейінгі мекеменің заттық-кеңістіктік ортасын ұлттық болмысқа сай жасақтай отырып, балаларды ақпараттық қоғамның өзгермелі тыныс-тіршілігін қабылдауға, замана талабымен бірге жаңаша ойлап, айналаға сергек қарауға, зерек те, елгезек болуға баулуды мақсат тұтқан ұжым, жобаны жүзеге асыру барысында күтілетін нәтижені белгіледі: кеңістік заңдылықтарымен қоса, бабалар аманатынан хабардар, салт-дәстүр мен ауыз әдебиетінің озық үлгілерін терең меңгерген ұлтжанды, ана тілінің нәрімен барынша сусындаған, еркін, дені сау ұрпақтың қалыптасуы. Стратегиялық маңызы жоғары осы нәтиженің орындалуын қамтамасыз ету – ұлтжандылыққа тәрбиелеудің кешенді міндеттері арқылы  шешіледі.
Балабақшада педагогикалық процесті ұйымдастыруда ұлттық құндылықтар негізге алынады. «Денсаулық», «Коммуникация», «Таным», «Шығармашылық», «Әлеумет» сынды білім беру салаларында инновациялық технологиялар мен ұлттық тәрбие үлгілері кіріктіріліп, заманауи талаптарға сай пайдаланылады. Ұйымдастырылған оқу қызметтерінде және сабақтан тыс тәрбие іс-шараларында халық ауыз әдебиеті үлгілері қолданылады. Ертеңгіліктерде, топтық серуенде, ойын үрдісінде, балалардың еркін іс-әрекеттерін ұйымдастыруда аңыз әңгіме, ертегі, мақал-мәтелдер, санамақ, мадақтамақ, бата-тілек тілеу, жаңылтпаштар т.б. арқылы балалардың ұлттық дүниетанымын қалыптастыруға зор көңіл бөлінеді. 
 «Рухани жаңғыру» жалпыұлттық идеясын мектепке дейінгі ұйымның оқу-тәрбие үрдісіне ендіруді «Таным» білім беру саласы арқылы жүзеге асыру –балалардың танымдық құзіреттілігін қалыптастыруда ұлттық өркениеттің озық үлгілерін қолдану нәтижесінде жүзеге асырылуда. Тәрбиешілеріміз балалардың ой ұшқырлығын, тапқырлығын, танымдық сергектігі мен рухани елгезектігін дамытуда ұлттық педагогика құралдарын пайдалану әдістемелерін жасап, оны тәжірибеде тиімді қолдануда. Ауыз әдебиеті жанрларын балалардың жас ерекшеліктеріне сай іріктеп, оны ұйымдастырылған оқу қызметінде балалардың қабылдау, есте сақтау, түйсік, қиял сынды танымдық үрдістерін дамыту мақсатында тиімді пайдаланып келеді. Баланың өзін-өзі тану үрдісін Қ.Йасауидың «рух еркіндігі» теориясы, «кемел адам» концепциясы және Абай мен Шәкәрімнің «толық адам» ілімдері негізінде дамытуда. Педагогикалық ұжым мектеп жасына дейінгі балалардың ұлттық дүниетанымын қалыптастыруда көшпенділер танымы, орта ғасыр ойшылдарының мұралары және қазақ халқының қоршаған ортаны қорғау, табиғаттану дәстүрлерін қолдануда.
Балабақшада заттық-дамытушы ортаны ұйымдастыруға қойылатын жалпы талаптар шеңберінде ұлттық салт-дәстүр, әдет-ғұрыптың заманауи үлгілерін қолданамыз. Мәселен, заттық ортаны ұйымдастыруда ұлттық бұйымдар, музыкалық аспаптар, ыдыс-аяқ, ұлттық ойыншықтар, ою-өрнек, әшекей үлгілері пайдаланылады. Мектепке дейінгі ұйымдарда бүлдіршіндерге ұлттық тәрбие беру мазмұнын ізгілік қағидасына сәйкес құру тиімділігін көздей отырып, олардың жас және даралық ерекшеліктерін ескеру маңызды. Балабақшадағы негізгі іс-әрекет түрлеріне орай, педагог материалды жетік білу және  әдістемені шебер меңгерумен қатар, бала жанын ұғыну, оны өзіне тарта білу, танымдық қызығушылығын арттыру; өмірді сүюге баулу; білуге құлшынысын ояту және әр балаға жеке қатынас жасауға міндетті. «Білім – берушіден» қағидасына сәйкес, білімді тасымалдаушы, бала жанына жеткізе білуші, тәрбиелеуші, дамытушы деңгейінде жүргізу жоғары нәтижелілікке қол жеткізері анық. Мәселе – тәрбие мазмұнына қоса, тәрбиешінің өз ісін қаншалықты жауапкершілікпен, нәтижелі атқара алуында.
Жоба шеңберінде белгіленген міндеттерді сапалы орындау мақсатында мамандардың біліктілігін жетілдіру ісіне БҚО,Тасқала ауданы, «Бөбек» бөбекжайының  әкімшілігі үлкен жауапкершілікпен қарайды. 

